
2019KO IRAILAREN 9KO
TOKIKO GOBERNU BATZARRA

Lazkaoko Udaletxean, bi mila eta hemeretziko irailaren bederatzian, arratsaldeko
bostetan, Lazkaoko Udalaren Tokiko Gobernu Batzarra biltzen da, aurrez honetarako
deialdia egin delarik, Kepa Zubiarrain Erauskin Alkatearen lehendakaritzapean. Bertaratu-
tako zinegotziak honako hauek dira: Amagoia Naldaiz Mingo, Aitor Altuna Oiarbide, Joxe-
mai Ormazabal Sukia eta Maialen Amundarain Irizar.

Idazkari lanetan Inaki Eskisabel Zurututzak dihardu.

I.- AURREKO AKTA.-

Alkateak bilkurari hasiera eman ondoren, bertaratutakoen onespenera aurkezten
da 2019ko uztailaren 29an egindako bilkurako akta, idatzita dagoen moduan onartzen
delarik.

I1.- FAKTURAK.- _

Ondoren Udaletxera azkenaldi honetan etorri diren fakturak aztertzen dira. Aztertu
ondoren 2019ko ekitaldiko aurrekontuari dagokion 70 zbk.dun fakturen zerrenda, bere es-
pedientean dagoena, HIRUROGEITA HAMABI MILA SEIEHUN ETA HIRUROGEITA BEDE-
RATZI EURO ETA LAUROGEITA HAMABOST ZENTIMO (72.669,95 €)takoa onartzea eraba-
kitzen da.

III.- GALDERA ETA ERREGUAK.-

Alkateak esaten du udalak Eusko Jaurlaritzaren erregistro izateko izenpetu zen hi-
tzarmenarekin ez jarraitzea dela daukan asmoa, ikusita horrek udal honi sortzen dizkion
lanak. Hala ere eta nahiz eta hitzarmenetik kanpo izan, asmoa herritar xeheari zerbitzua
ematen jarraitzea dela.

Ormazabal zinegotziak (EH Bildu) fakturen zerrenden inguruko argibideak eska-
tzen ditu, hain zuzen ere tokiko gobernu batzorde batetik bestera zerrenden zenbakien
hurrenkeran dauden tarteen ingurukoak.

Alkatearen eskariz Idazkariak eskatutako argibideak ematen dizkio.

IV.- BILERAREN AMAIERA.-

Eta eztabaidatzeko beste gairik ez dagoenez, Alkateak bilera amaitutzat jotzen du,
arratsaldeko seiak eta bi direnean nik, Idazkariak, guztiaren akta jaso eta ziurtatzen
dudalarik.

